
8
প্রাসাদশিখর
সুদৰ্শন ও সখী রোহিণী
সুদৰ্শন। ওলো রোহিণী, তুই আমার রাজাকে কি কখনো দেখিস नि ?
রোহিণী। শুনেছি প্রজারা সবাই দেখেছে কিন্তু চিনেছে খুব অল্প লোকে । সেইজন্যে যখনই কাউকে দেখে মনটা চমকে ওঠে তখনই মনে করি – এই বুঝি হবে রাজা । আবার দুদিন পরে ভুল ভাঙে।
সুদৰ্শন । ভুল তোরা করতে পারিস, কিন্তু আমার ভুল হতে পরে না । আমি হলুম রানী। ঐ তো আমার রাজাই বটে।
রোহিণী । তোমাকে তিনি কত মান দিয়েছেন, তিনি কি তোমাকে চেনাতে দেরি করতে পারেন ?
সুদৰ্শন । ঐ মূর্তি দেখলেই চিত্ত যে আপনি খাঁচার পাখির মতো চঞ্চল হয়ে ওঠে। ওর কথা ভালো করে জিজ্ঞাসা করে এসেছিস তো ?
রোহিণী | এসেছি বৈকি। যাকে জিজ্ঞাসা করি সেই তো বলে—
রাজা ।
সুদৰ্শন । কোথাকার রাজা ?
রোহিণী। অামাদেরই রাজা ।
সুদৰ্শন । ঐ যার মাথায় ফুলের ছাত ধরে আছে তার কথাই তো বলছিল ?
রোহিণী । হা, ঐ র্যার পতাকায় কিংশুক অঁাকা ।
সুদৰ্শনা । আমি তো দেখবামাত্রই চিনেছি, বরঞ্চ তোর মনে সন্দেহ এসেছিল ।

		 এই পাতা শেষ সম্পাদিত হয়েছে ১৮:৪৩টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

